ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ ֆինանսների նախարարություն

	06.07.2022թ.

	
	N 01/8-4/12187-2022

	Ձեր 04.07.2022թ. N ԳՍ/23.1/17232-2022 գրությամբ ներկայացված՝ Հայաստանի Հանրապետության 2022 թվականի պետական բյուջեի մասին» օրենքում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու  մասին ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
	

	 1.Համաձայն ՀՀ ֆինանսների նախարարության կողմից ամփոփված՝ անհետաձգելի համարվող կապիտալ բնույթի ծրագրերի ֆինանսավորման վերաբերյալ տեղեկանքի (որը ՀՀ վարչապետի աշխատակազմ է ներկայացվել 04.07.2022թ. N 01/8-5/12109-2022 գրությամբ) ՀՀ տարածքային կառավարման և ենթակառուցվածքների նախարարության գծով անհետաձգելի համարվող կապիտալ բնույթի ծրագրերի մասով նախատեսված գումարը կազմում է 16,470.0 մլն դրամ, որից պետական նշանակության ավտոճանապարհների հիմնանորոգման գծով՝ 10,000.0 մլն դրամ։ Մինչդեռ Նախագծով առաջարկվում է ՀՀ 2022 թվականի պետական բյուջեով նախատեսված ՀՀ կառավարության պահուստային ֆոնդից այդ նպատակով ՀՀ տարածքային կառավարման և ենթակառուցվածքների նախարարությանը հատկացնել 11,809,188.9 հազար դրամ, կամ 1,809,188.9 հազար դրամով ավել։ Այս պարագայում պարզաբանման անհրաժեշտություն ունի, թե նշված լրացուցիչ գումարը տեղեկանքում նշված որ միջոցառման գծով նախատեսված ֆինանսական միջոցների վերաբաշխման արդյունքում պետք է իրականացվի։
	1. Ընդունվել է ի գիտություն:  ՀՀ տարածքային կառավարման և ենթակառուցվածքների նախարարության գծով անհետաձգելի համարվող կապիտալ բնույթի ծրագրերի մասով նախատեսված 16,470.0 մլն դրամից  1049 ծրագրի «21001 Պետական նշանակության ավտոճանապարհների հիմնանորոգում» միջոցառմանը հատկացնել 11,809.2 մլն դրամ, լրացուցիչ 1,809.2 մլն դրամը հատկացվելու է ջրամատակարարման և ջրահեռացման համակարգի հիմնանորոգման համար նախատեսված 3.2 մլրդ դրամ միջոցներից:

	2. Նկատի ունենալով, որ Նախագծին կից հիմնավորման համաձայն Նախագծի N 7 հավելվածի գնումների պլանում ներառված ճանապարհների վերանորոգման աշխատանքներ» և տեխնիկական հսկողության ծառայություններ» գնման առարկաների ձեռքբերման նպատակով կազմակերպել են գնման գործընթացներ «Գնումների մասին» ՀՀ օրենքի 15-րդ հոդվածի 6-րդ մասի հիմքով, ուստի անհրաժեշտ է նշել նաև ԳՄԱ կոդերի հերթական համարները:
	2.  Ընդունվել է:  Համապատասխան փոփոխությունները կատարվել են:

	3. Առաջարկում ենք Նախագծի վերնագիրը, 1-ին կետը և համապատասխան հավելվածների վերնագրերը համապատասխանեցնել Նախագծի բովանդակությանը, քանի որ Նախագծով առաջարկվում է ՀՀ 2022 թվականի պետական բյուջեում կատարել վերաբաշխում։
	[bookmark: _GoBack]3.  Ընդունվել է:  Համապատասխան փոփոխությունները կատարվել են:





